
Eksplorasi skuba
kenali peralatan anda

rekreasi@utusan.com.my

ELAM skuba di laut terbuka

adalah saat paling dinantikan

terutama di kalangan penyelam

baru. Namun kegopohan dalam
mengejar keseronokan itu seringkali
membuatkan ada yang leka terhadap
keselamatan diri.

Malah di kalangan penyelam yang
sudah bertauliah masih ada yang
sanggup menggadai nyawa dengan
tidak mematuhi peraturan yang
disyorkan. Alasan mereka mengatakan
semua sukan ada risiko tersendiri.

Memang benar tiada sukan atau
riadah yang bebas daripada bahaya
tetapi berbanding aktiviti lain, aspek
keselamatan di dalam dunia skuba
lebih terperinci.

Di bawah permukaan air penyelam
bukan hanya bergantung kepada udara
di dalam tangki tetapi keselamatan
juga ditentukan oleh setiap peralatan
yang digunakan.

Sebelum ‘turun’ lebih jauh, mari
kita fahami maksud skuba terlebih
dahulu. S.C.U.B.A bererti ‘kelengkapan
pernafasan diri di bawah air’ yang
menerangkan dengan jelas bahawa
peralatan adalah perkara yang paling
mustahak.

Oleh kerana itu jugalah, kunci
utama dalam menghindari kecelakaan
di dalam air berkait-rapat dengan
keselesaan pemakaian alat di badan
penyelam.

Teori yang sama juga ditekankan di
kalangan penyelam baru bukan sahaja
demi keselamatan tetapi sebagai
jaminan keseronokan menyelam tanpa
rasa tidak selesa yang mengganggu

Dolphin Scuba Adventure.

SEBAHAGIAN daripada peralatan selam skuba dan renang yang ditawarkan oleh

\

LEE BOON LEONG (kiri) tidak lokek untuk memberikan panduan dan khidmat nasihat kepada setiap pelanggannya.

tumpuan. Oleh kerana itu, beberapa
perkara harus diambil kira sebelum
membeli atau memilih peralatan
menyelam.

Pengurus Besar Dolphin Sport
Adventure (DSA), Lee Boon Leong
berkongsi pengetahuan ringkas sebagai
panduan kepada penyelam sebelum
mereka memilih atau membeli
peralatan.

“Setiap alat adalah ‘nyawa’ bagi
penyelam. Pemilihan harus dilakukan
dengan betul dan tepat.

“Sama ada sewa atau beli, setiap
penyelam harus memeriksa kesesuaian,
fungsi dan kelebihan alat yang
dipakai,"katanya ketika ditemui di
kedai skubanya di Subang Jaya.

Lee yang ditktiraf sebagai ICD Staff
Instuctor oleh PADI menyenaraikan
beberapa peralatan yang harus diberi
perhatian. Selain Bouyoncy Control Device
(BCD) dan sut menyelam, topeng muka,
sirip kaki dan snorkel adalah antara
kelengkapan asas dalam selam skuba.

Topeng muka dan
snorkel

Sama ada untuk tujuan skuba atau
snorkeling, topeng muka diibaratkan
jendela kepada dunia bawah air yang
membolehkan penyelam menikmati
pemandangan dengan jelas.

Untuk menguji kesesuaiannya,
pengguna perlu menekap topeng ke
muka (tanpa menggunakan pengikat)
dan menarik nafas selama beberapa
saat. Topeng yang baik tidak akan
melekat di muka terlalu ketat ataupun
terlalu longgar. Selain itu, ruang
hidung juga tidak boleh terlalu sempit
atau besar untuk tujuan equalize.

Menurut Lee pada masa kini
kebanyakan topeng dibina dengan
cermin lebih rapat dengan mata (low
profile) serta badan tanpa rangka untuk
lebih mudah dipakai. Ia diperbuat

daripada plastik dan getah silikon.

Bagi yang mempunyai masalah
penglihatan, topeng cermin berkanta
juga disediakan di kebanyakan pusat
skuba. Bagi penyelam yang rimas
berada di dalam kegelapan air laus
topeng lutsinar memberikan lebih
pencahayaan berbanding topeng hitam
yang digemari jurugambar untuk
penglihatan yang lebih ‘semulajadi’,

Bagaimanapun, pemilihan topeng
muka yang baik sahaja tidak memadai
tanpa ‘pasangannya’ laitu tiup snorkel
yang diperlukan untuk bernafas ketika
penyelam timbul di permukaan air
tanpa perlu menyedut udara tangki.

“Selain saluran pernafasan yang
selesa, injap pada bahagian bawah
snorkel juga memudahkan pengguna
‘menembak’ keluar air yang
terperangkap di bahagian mulut
dengan mudah.

“Injap ini amat penting untuk
mengelakkan penyelam tertelan air
atau menyedut udara yang sudah
berulang kali digunakan (udara
mati),’ujar beliau.

Katanya, kebanyakan snorkel yang
praktikal dan popular di pasaran
sekarang mempunyai tiub pernafasan
tidak terlalu panjang atau pendek
(kira-kira 17 inci) dengan binaan
bengkok merapati sisi kepala.

Untuk kepuasan sebenar beliau
menasihatkan penyelam supaya
memiliki sendiri kedua-dua peralatan
berkenaan.

“Sebaik-baiknya pemilihan snorkel
dan topeng dilakukan serentak bagi






